
Ghusrineshvara Shiva Stuti by Uddalaka

ఉద్దాలకకృతా  ఘుసృణేశ్వరశివస్తుతిః

పార్వతీ -

కుత్ర క్షేత్రమిదం  శమ్భో త్రినేత్రప్రియకారకమ్    ।
తత్క్షేత్రమహిమాపారకథాశ్రవణలాలసమ్    ॥ ౩౫॥
మమ చిత్తమభూద్దేవ  దయయా తద్వదస్వ మామ్ ।
శివో గౌరీవచః శ్రుత్వా  తత్క్షేత్రం   ప్రాహ  శఙ్కరః ॥ ౩౬॥
ఈశ్వరః -
భీమరథ్యా ఉదగ్భాగే త్రింశత్క్రోశోపరి  స్థితమ్  ।
శూలపాతం స్థితం  తీర్థం  తత్రాస్త్యేవ   శివాలయః ॥ ౩౭॥
శూలపాతసరస్తీరే తతాప పరమం తపః ।
ఉద్దాలకో  మునిర్నామ్నా జ్ఞానార్థం   శఙ్కరస్తదా ॥ ౩౮॥
సమభ్యర్చ్య మహాదేవం బిల్వపత్రైర్మహేశ్వరమ్  ।
ఘుసృణీశం మహాదేవం మాం తుష్టావ  తదామ్బికే ॥ ౩౯॥
ఉద్దాలకః  -
ఘుసృణీశ మహేశ శఙ్కర ప్రణతామరభూరుహ  ప్రసీద  ।
దురితాపహ పాదపద్మమాద్యం ఘుసృణారుణమానతోఽస్మి నిత్యమ్ ॥ ౪౦॥
అరుణారుణవహ్నిసోమనేత్రం  కరుణాశాలి సుధాయుతాద్యపాఙ్గమ్  ।
ద్యుమణిప్రభచారుదేహకాన్తిం  ఘుసృణీశం ను నతోఽస్మి దేవరాజమ్ ॥ ౪౧॥
వరుణాద్యమరార్చితాఙ్ఘ్రియుగ్మం  వరుణాలయదైత్యపూజ్యపాదమ్  ।
భగణాధిపశోభితోరుమౌలిం ఘుసృణీశం ను నతోఽస్మి దుఃఖనాశమ్ ॥ ౪౨॥
కరుణాకర దేవ దీనబన్ధో సరణిం దేహి విముక్తిమార్గహేతౌ  ।
కరణం వినివేశయాశు తే పదాబ్జే ఘుసృణీశాన నతోఽస్మి భక్తియుక్తః ॥ ౪౩॥
మరణావసరే న కోఽపి శమ్భో వినివారక ఇత్యవైమి  బుద్ధ్యా  ।
శరణం చరణం శివ త్వదీయం ఘుసృణీశాన నతోఽస్మి దుఃఖనాశమ్ ॥ ౪౪॥

శూలపాతసరస్తీరే ఘుసృణేశం మహేశ్వరమ్ ।
దృష్ట్వా  నత్వా చ తల్లిఙ్గం   ముచ్యతే భవబన్ధనాత్  ॥ ౧౨౪॥
చన్ద్రోపేన్ద్రాదివిబుధైర్మునిభిః    పూజితః సదా ।
ప్రాతః  సఙ్గవమధ్యాహ్నే  దృష్ట్వా  తు ఘుసృణీశ్వరమ్ ॥ ౧౨౫॥
మహాఘసఙ్ఘైర్ముక్తిశ్చ   భక్తిం  మయి లభేత సః ।
ఇత్యేతద్దేవి  తే ప్రోక్తం   ఘుసృణీశ్వరవైభవమ్  ॥ ౧౨౬॥
శ్రృణ్వన్పఠన్వా  మనుజో మమ భక్తిరతో భవేత్ ।
తత్ర మాం సమ్యగారాధ్య వసన్తి శివతత్పరాః ॥ ౧౨౭॥
తేషాం మద్జ్ఞానమఖిలం  దాతుమిచ్ఛాఽస్తి మే శివే ।
జ్ఞానం  తల్లభతే  గౌరి ఘుసృణీశ్వరపూజనాత్ ॥ ౧౨౮॥
ఏకేన జన్మనా ముక్తిర్భవేదజ్ఞాననాశినీ  ॥ ౧౨౯॥
॥ ఇతి శివరహస్యాన్తర్గతే  శివపార్వతీసంవాదే ఉద్దాలకకృతా  ఘుసృణేశ్వరశివస్తుతిః
సమ్పూర్ణా ॥
- ॥ శ్రీశివరహస్యమ్  । భర్గాఖ్యః  పఞ్చమాంశః । అధ్యాయః ౧౯। ౩౫-౪౪, ౧౨౪-
౧౨౯॥
- .. shrIshivarahasyam . bhargAkhyaH panchamAMshaH . adhyAyaH 19. 35-44, 124-129..

Notes:

Shiva describes to Parvati, the location of Ghusrneshwara Jyotirlinga being close to

Shulapata Sarastira near Bhimarathi river, and that the Kshetra is known as Shulapata

Tirtha. Uddalaka muni eulogizes Ghusrneshwara Shiva.

The shloka numbers are maintained per the source text.

